
GOUVÈNÈ CUOMO ANONSE PLIS PASE 250 ESTASYON GAZ NAN PWENT SID ETA A PRAL ENSTALE 

KAPASITE ENÈJI SEKOU POU PREPARE POU FITI IJANS 

 

Devwale sou Entènèt Kat “Rezo Gazolin pou Ijans” Tout Estasyon Gaz ki Gen Enèji Sekou pou Ede Chofè yo 

 

Jodi a, Gouvènè Andrew M. Cuomo te anonse 258 estasyon gaz nan pati sid zòn New York deja nan 

pwosesis pou enstale kapasite enèji sekou, depi lè Gouvènè a te siyen yon lwa pa twò lontan pou kreye 

pi gwo pwoteksyon nan nasyon an pou asire estasyon gaz enpòtan yo gen kapasite enèji sekou, sa ki fè li 

posib pou evite liy long epi fè tout bagay retounen nan nòmal san pèdi tan apre yon gwo ouragan oswa 

lòt katastwòf. Jodi a, Gouvènè a te vizite yon estasyon gaz Hess nan Port Jefferson nan Long Island ki te 

youn nan premye estasyon gaz yo te bati avèk kapasite enèji sekou pou respekte nouvo egzijans Leta. 

Gouvènè a te devwale tou yon kat “Rezo Gazolin pou Ijans“ sou entènèt ki montre tout estasyon gaz k 

ap gen kapasite enèji sekou. 

 

Gouvènè Cuomo di konsa, “Youn nan leson ki pi di nou te aprann pandan Sipè-Ouragan Sandy te ase 

asire deranjman gazolin – blakawout yo te lakòz – pa rive ankò. Se rezon sa a ki fè nou te lanse Fuel NY 

epi nou te siyen an lwa pi gwo egzijans nan nasyon an pou estasyon gaz yo gen kapasite enèji sekou, pou 

asire ponp yo ap rete louvri pandan yon ijans tankou Sandy. Depi lè pwojè sa a te kòmanse, plis pase 250 

estasyon gaz ap vanse nan pwosesis pou enstale kapasite enèji sekou epi se senpleman kòmansman an. 

Pandan pwogram nan ap kontinye, lòt estasyon gaz yo pral kòmanse fè menm enstalasyon sa yo pou bay 

rejyon an yon sistèm distribisyon konbistib ki pi solid ak pi rezistan. 

 

Youn nan defi gazolin ki te pi enpòtan pandan Sipè-Ouragan Sandy se te pèt enèji nan anpil estasyon 

gaz, sa ki te fè li pa posib pou ponpe gaz. AAA te estime apre Sandy, sèlman 35 pousan estasyon gaz nan 

Long Island t ap fonksyone. Nana Diskou li te fè sou Sitiyasyon Eta a an 2013, Gouvènè a te anonse 

pwojè Fuel NY ki te devlope kòm yon repons dirèk pou mank gaz ki te genyen pandan Sipè-Ouragan 

Sandy, epi li gen ladan pi gwo egzijans sipò nasyon an pou estasyon gaz nan pozisyon estratejik yo. 

Pwojè Fuel NY ki lanse nan mwa jwen an, vize pou bay pi bon aksè nan gazolin apre yon gwo ouragan 

oswa evènman move tan. 

Dapre nouvo lwa Eta a, plis pase mwatye tout estasyon gaz pati sid ki nan Vil New York, Long Island ak 

konte Westchester ak Rockland gen obligasyon kounye a pou gen enèji sipò sizoka gen yon ijans, tankou:  

 

• Estasyon gaz ki nan yon distans mwatye mil avèk yon sòti otowout oswa avèk yon wout deplasman 

pou ouragan nan zòn pati sid sa yo ap bezwen gen enstalasyon fil avèk yon entèriptè transfè – k ap fè li 

posib pou konekte yon dèlko - anvan 1ye avril 2014. Yo dwe deplwaye ak enstale yon dèlko nan 24 

èdtan ki vini apre lè gen blakawout nan yon ijans.  

• Answit, 30 pousan tout pwen lavant ki fè pati yon chèn ki pi lwen pase yon distans demi mil avèk sòti 

otowout yo ak wout deplasman yo nan zòn pati sid sa yo ap gen obligasyon pou enstale yon entèriptè transfè 

anvan 1ye out 2015. Yo dwe deplwaye ak enstale yon dèlko nan 48 èdtan ki vini apre lè gen blakawout.  

• Tout estasyon gaz ki fèk bati yo epi ki resevwa yon pèmi konstwiksyon nan dat 1ye avril 2014 oswa 

annapre ap gen obligasyon pou gen enstalasyon film yo deplwaye yon dèlko oswa yo dwe gen yon dèlko 

sipò enstale. 

 

Ti estasyon gaz yo – ki defini kòm estasyon ki ponpe mwens pase 75.000 galon pa mwa – kapab resevwa 

yon egzanpsyon.  

 

Leta envesti apeprè $17 milyon dola nan finansman federal pou ede estasyon gaz yo enstale entèriptè 

transfè epi/oswa achte dèlko. Depi lansman pwogram nan, the New York State Energy Research and 

Development Authority (NYSERDA) te bay 258 kontra avèk sibvansyon pou estasyon gaz yo nan Vil New 

York, Long Island, konte Westchester ak Rockland. Apeprè 90 pousan benefisyè sibvansyon yo enstale 

yon entèriptè transfè, epi 10 pousan enstale yon dèlko pèmanan nan lokal yo.  

 

Pwopriyetè estasyon gaz yo kapab resevwa sibvansyon pou apeprè $10.000 dola pou chak estasyon gaz 

pou ede yo enstale yon entèriptè transfè k ap aksepte yon dèlko pòtatif pou ijans ak apeprè $13.000 

dola pou chak estasyon si yo chwazi enstale yon entèriptè transfè ak yon dèlko sipò pèmanan. Estasyon 

gaz ki kalifye yo kapab kontinye aplike pou pwogram nan sou sitwèb Fuel NY.  

 

Gouvènè a te devwale nouvo kat “Rezo Gazolin pou Ijans” ki montre tout estasyon gaz ki pral gen 

kapasite enèji sekou ki disponib kounye a nan sitwèb Fuel NY. 

 

Sitwèb la prezante tou yon kat konvèsasyonèl kote Nouyòkè yo kapab antre adrès yon estasyon gaz 

toupre pou wè si li nan pozisyon estratejik deziyen ki egzije pou li gen kapasite enèji sekou.  Sitwèb la 

bay plis enfòmasyon pou pwopriyetè estasyon gaz la ak chofè yo pou idantifye ki estasyon gaz ki gen 

obligasyon pou patisipe nan pwogram na, ak epi yon seksyon kesyon ak repons ak enfòmasyon sou 

fason pou aplike pou finansman an.  

